
20005EKO APIRILAREN 25EKO GOBERNU BILKURA

===========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

TOKI ADMINISTRAZIO DEPARTAMENTUA

==================================


Gobernuak handituko du Toki Azpiegituren Plan Berariazkoa

_______________________________________________________________

Nafarroako Gobernuak Toki Azpiegituren Plan Berariazkoa (2001-2004) handitzea erabaki du gaurko bilkuran, behin-behinekoz sartutakotzat hartuta.

Aurretiaz, Nafarroako Gobernuak hartutako beste Erabakiren bidez 2004. urteko abenduan Plan Berariazkoaren handitze bat onetsi zen (2001-2004ko Toki Azpiegituren Hirurteko Plana), hasiera batean sartutakotzat hartuta,  2001-2003ko Toki Azpiegituren Hirurteko Plana arautzen duen araudiak dioena beteaz.

Aipatu araudiak aurreikusten duenez, eskatutako baldintzak betetzen dituztela kreditatzeko toki entitateei ematen zaien hilabeteko epea igarota, Toki Administrazio Departamentuak Nafarroako Gobernuari igorriko dio plana hark onets dezan.


Aipatu epea igarota eta eskatutako dokumentazioa aztertuta, txosten bat egin da Plan Berariazkoaren handitzean hasiera batez sartutako toki entitateen bideragarritasun ekonomikoari buruz, eta diru ekarpen portzentajea kalkulatu da obra bakoitzean.


Hortaz, Gobernuak ondoko herri hauen inbertsioak sartu ditu Plan Berariazkoaren handitzean: Agoitz, Irurtzun, Otxobi (IZA), Etxauri, Larraga, Zangoza, Oteiza, Murillo Longida, Castejon, Uxue, Arbeitza, Mendavia, Etxaleku, Zulueta, Biloria, Ardanatz (Itzagaondoa), Metauten, Cadreita, Soltxaga, Artieda eta Jaurrieta.

Plan Berariazkoaren handitze honetan inbertsioak behin-betikoz sartzeko, toki entitateei eskatzen zaie behar den dokumentazioa aurkezteko hiru hilabeteko epean, inbertsioa 300.506,05 eurotik beheitikoa bada, eta lau hilabeteko epean, hortik gorakoa izanez gero. Epea hasten da kontatzen Erabaki hau Nafarroako Aldizkarian argitaratzen denetik.  

2004ko Toki Azpiegituren Planaren barrenean Etxauri eta Pitillasko inbertsioak sartuko dira behin-behinekoz

_______________________________________________________________



Nafarroako Gobernuak erabaki du 2004ko Toki Azpiegituren Planaren barrenean Etxauri eta Pitillasko inbertsioak behin-behinekoz sartzea. Aipatu plana 2001-2004ko Toki Azpiegituren Planaren osagarria da eta Etxauri eta Pitillas zain zeuden haren bideragarritasun ekonomikoa zehaztu arte.

Nafarroako Gobernuak joan zen otsailean hartutako erabaki baten bidez, 2004ko Inbertsio Plana onetsi zen 2001-2004ko Toki Azpiegituren Hirurteko Planaren osagarri gisa eta  hasiera batez sartutakotzat hartuta. Bertan aipatzen ziren epeak beteta, Etxauri eta Pitillasek 2003ko Kontu Orokorren espedientea aurkeztu dute. Hortaz, dagokion txostena eman eta beren bideragarritasun ekonomikoa baieztatu da.

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

============================================================

Autokontsumoa edo esperimentazioa helburu duten energia eolikoa ekoizteko instalakuntzen ezarketa eta erabilpena arautu ditu Gobernuak
_______________________________________________________________

Nafarroako Gobernuak arautu ditu autokontsumoa eta esperimentazioa helburu duten energia eolikoa ekoizteko instalakuntzen ezarketa eta erabilpena. Erabaki horrek ekartzen du apirilaren 7ko 68/2003  Foru Dekretuaren 3. artikulua aldatzea.


Aipatu Erabakia hartzerakoan Gobernuak kontuan eduki du arlo honetan eta aspektu batzuetan edo erregulazioa zurrunegia zela –kokapen bateko makina zenbakiaren kasua- edo zalantza faktoreren bat bazegoela –batez ere prototipoen iraupen epea eta haren balizko luzapena-.
HERRILAN, GARRAIO ETA KOMUNIKAZIO DEPARTAMENTUA

==================================================


1,2 milioi euroko inbertsioa onetsi da Tuterako saihesbidearen bikoizketak ukitutako alderdia birlandatzeko
_______________________________________________________________



Nafarroako Gobernuak baimena eman dio Herrilan, Garraio eta Komunikazio Departamentuari 1,2 milioi euroko gastua egin dezan Tuterako N-232 errepidearen galtzadaren bikoizketa obrek (Tuterako saihesbidea) ukitutako alderdia birlandatu eta bertan ureztatze instalakuntza jartzeko.


Proiektua “Gestión Ambiental Viveros y Repoblaciones de Navarra, S.A.” enpresari eskatuko zaio.

HEZKUNTZA DEPARTAMENTUA

==========================


Txosten bat eskatu zaio Nafarroako Ikus-entzunezkoen Kontseiluari Foru Erkidegoko irratien eta telebisten egoera legalari buruzkoa
_______________________________________________________________


Nafarroako Gobernuak txosten bat eskatu dio Ikus-entzunezkoen Kontseiluari Foru Erkidegoko irrati eta telebisten egoera legalari  buruzkoa, emititzeko lizentziarik baduten ala ez jakiteko helburuz.


Ikusentzunezkoen jarduera arautu eta Nafarroako Ikus-entzunezkoen Kontseilua sortzen duen uztailaren 5eko 18/2001 Foru Legeak aukera ematen dio Gobernuari aipatu Kontseiluari aholkularitza eskatzeko ikus-entzunezkoen arloan. Eta horixe egin du oraingo honetan Hezkuntza Departamentuko Unibertsitate eta Hizkuntza Politikarako Zuzendaritza Nagusiak. Izan ere, eskaera bat aurkeztu du Foru Erkidegoko irrati eta telebisten egoera legala jakiteko.

